
Pitha Stotram

పీఠస్తోత్రమ్

పీఠస్తోత్రమహం  వక్ష్యే శ్రీశార్చాఫలసిద్ధయే   ।
యేనాస్య పరివారాణాం దేవానాం స్యాత్సమర్చనమ్ ॥ ౧॥
చిదానన్దమయభక్తిజ్ఞానసౌరభసమ్పదీ   ।
కారుణ్యామ్బుధిసఞ్జాతే  గురుపాదామ్బుజే నమః ॥౨॥
శబ్దార్థచరణస్తర్కమధ్యో  యోగహృదన్తరః ।
వేదాన్తవదనస్తస్మై  హరయే గురవే నమః ॥ ౩॥
షడ్గుణైశ్వర్యసమ్పన్నం   హరిలీలైకసాక్షిణమ్  ।
ప్రపన్నజనమన్దారమాచార్యం   ప్రణమామ్యహమ్  ॥ ౪॥
భజనానన్దలబ్ధ్యర్థం    భక్తవృన్దైరుపాసితమ్   ।
శ్రీనన్దనన్దనాత్మానం    వన్దే వన్దారువత్సలమ్  ॥ ౫॥
అవిఘ్నం కురు మే నాథ అర్చనాజ్ఞాం  ప్రదేహి  మే ।
తవ పాదామ్బుజధ్యానాత్సఫలం స్యాత్స్వపూజనమ్ ॥౬॥
తవైవ  పూజనం హ్యేతత్ శ్రీమతో  వానుశాసనమ్ ।
తవైవాతః  ప్రసాదోఽస్తు  త్వదీయోఽహం సదా భవే ॥ ౭॥
మనో భగవతేఽనన్త మహాపురుషరూపిణే ।
సమస్తు గుణసఙ్ఖ్యానాయాం  వ్యక్తాయ చ విష్ణవే  ॥౮॥
నమో ధరాయై జగతాం సర్వరత్నమహేశ్వరి ।
సర్వంసహాయై దివ్యాయై విష్ణుపత్న్యై   నమోఽస్తు తే ॥౯॥
నమః క్షీరసుధాసిన్ధో అగ్నిరుద్ధాశ్రయాయ   తే ।
విశుద్ధైశ్చర్యవిజ్ఞానశాలినే   హరయే నమః ॥ ౧౦॥
వైకుణ్ఠాయ   నమో నిత్యం విరజాయై నమో నమః ।
నన్దనాయ  నమో విష్ణోః  సునన్దాదిభ్య  ఏవ చ ॥ ౧౧॥

బ్రహ్మణే  విష్ణవే  చాపి శివాయ రవయే నమః ।
మథురామణ్డలాయాథో  శ్రీమతేఽస్తు  నమో నమః ॥ ౧౨॥
నమో వృన్దే చ సఙ్కేతే వనే కాత్యాయని పరే ।
మథురే నవవారే చ చతుర్వారే మహేశ్వరి ॥ ౧౩॥
యోగమాయే నమస్తుభ్యం గోకులాయ నమో నమః ।
నన్దాద్రయే   తథానన్దాద్రయే   కామాద్రయే  నమః ॥ ౧౪॥
గోవర్ద్ధనాయ  చరణాద్రయే  నిత్యం నమో నమః ।
అక్షరబ్రహ్మరూపాయై  స్వర్ణభూమ్యై   నమో నమః ॥ ౧౫॥
వేదాయ ఋగ్యజుఃసామాథర్వజ్ఞానభువే  నమః ।
భక్త్యై  నమస్తదఙ్గేభ్యః  శ్రవణేభ్యో  నమో నమః ॥ ౧౬॥
నమః సర్వాత్మభావాయ ప్రేమ్ణే  నిత్యం నమో నమః ।
సర్వోపనిషదానన్దరసాయై  సరితే నమః ॥ ౧౭॥
ఐశ్వర్యేభ్యో నమస్తస్యానుగ్రహాయ  నమో నమః ।
మహానుభావభావాయ ప్రభవాయ  నమో నమః ॥ ౧౮॥
యోగసంశుద్ధహృత్పద్మం  నత్వా శ్రీవ్రజభృద్వధూః   ।
నిచోలాయ నమో నిత్యం పీఠాయ హరయే నమః ॥ ౧౯॥
నమో మానసగఙ్గాయై  పానమానరతీన్దుషు  ।
సరస్సు చ నమశ్చాథ నమః కుసుమపుష్కరమ్ ॥౨౦॥
హరయే భానవే జాతపీతపుష్కరయోర్నమః ।
అథేశపుష్కరం నత్వా కాలిన్దిన్యై   నమో నమః ॥౨౧॥
నమోఽస్తు దశకూపేభ్యస్తడాగేభ్యో నమో నమః ।
నమః షోడశఘట్టేభ్యో  నమేత్కుణ్డోనషష్టిషు   ॥౨౨॥
ద్వాదశేభ్యో వనేభ్యశ్చ తథోపవనకాన్నమేత్ ।
నమో దశవటేభ్యశ్చ చతుస్తాపిచ్ఛికాన్నమేత్ ॥౨౩॥
వన్దిన్యైశ్చ   నమశ్చాథ ఆనన్దిన్యై   నమో నమః ।
ప్రభుప్రియాయై   స్వామిన్యై  వల్లభాయై  నమో నమః ॥౨౪॥
ఖగేశ్చరాయ మన్దారాద్యాయుధేభ్యో  నమో నమః ।
దామభ్యో బహులాశ్వాదిభ్యో యదుభ్యో నమః ॥౨౫॥

ప్రభుప్రియాయై   స్వామిన్యై  వల్లభాయై  నమో నమః ।
పాథేభ్యశ్చోద్ధవాదిభ్యో  భక్తేభ్యోఽపి నమో నమః ।
కుశస్థలనివాసిభ్యో  మన్త్రిభ్యోఽపి  నమో నమః ॥౨౬॥
వసుదేవాయ దేవక్యై  సహజాభ్యాం నమో నమః ।
పత్నీభ్యో మహిషీభ్యశ్చ తత్ప్రియాభ్యో నమో నమః ॥౨౭॥
నమో యశోదానన్దాభ్యాం  నమో గోపాలబాలయోః ।
యమునాయై సఖిభ్యశ్చ గోభ్యో నిత్యం నమో నమః ॥౨౮॥
సిద్ధాభ్యో  దమనేభ్యశ్చ శక్తిభ్యోఽపి  నమో నమః ।
స్వాత్మగోపాలకేభ్యశ్చ స్వప్రియాభ్యో  నమో నమః ॥౨౯॥
పరమానన్దరూపాయ  శ్రీనాథాయ  నమో నమః ।
నమో నిఖిలగోవిన్దపరివారాత్మనే  నమః ॥ ౩౦॥
పీఠస్తోత్రమిదం  పుణ్యం యః పఠేద్వైష్ణవో   జనః ।
ధ్యాయంస్తత్ప్రాతరుత్థాయ  తస్య స్యాన్మనసేప్సితమ్ ॥ ౩౧॥
ఇతి శ్రీశాణ్డిల్యసంహితాయాం   పఞ్చమే భక్తిఖణ్డే షోడశోఽధ్యాయే

పీఠస్తోత్రం  సమ్పూర్ణమ్  ।

